КОМИ РЕСПУБЛИКАСА ЮРАЛЫСЬЛӦН

ИНДӦД
Коми Республикаса олӧмӧ пӧртысь власьт системаын органъяс йылысь
Коми Республикаса олӧмӧ пӧртысь власьт системаын органъяслысь тэчассӧ бурмӧдӧм могысь, Коми Республикаса Оланподувлӧн 84 статья, «Коми Республикаса Юралысь, Коми Республикаса Веськӧдлан котыр да Коми Республикаса олӧмӧ пӧртысь власьт системаын органъяс йылысь» Коми Республикаса Оланпаслӧн 7 статья подув вылын шуа:

1. Урчитны, мый Коми Республикаса олӧмӧ пӧртысь власьт системаын Коми Республикаса Юралысьлӧн кипод улын уджалысь Коми Республикаса канму органӧн лоӧ Коми Республикаса канму гражданскӧй службаӧн веськӧдланін.

2. Вежны:

1) Коми Республикаса Юралысьлӧн да Коми Республикаса Веськӧдлан котырлӧн администрация Коми Республикаса Юралысьлӧн администрация вылӧ;
2) Коми Республикаса мортӧс ёнмӧдан да спорт агентство нимсӧ Коми Республикаса мортӧс ёнмӧдан да спорт министерство вылӧ;

3) Коми Республикаса гражданаӧс видзан мероприятиеяс нуӧдысь комитет Коми Республикаса войтырӧс доръян да виччысьтӧмторъясысь видзан комитет вылӧ;
4) Коми Республикаса эмбур агентство Коми Республикаса эмбур да му йитӧдъяс министерство вылӧ. 
3. Котыртны Коми Республикаса олӧмӧ пӧртысь власьт тэчасын Коми Республикаса юстиция министерство сы дорӧ Коми Республикаса гражданалысь оланног пасйӧмӧн веськӧдланін да Коми Республикаса мирӧвӧй ёрдысьяслысь удж котыртӧмӧн веськӧдланін ӧтувтӧмӧн да сылы татшӧм могъяс сетӧмӧн:
лӧсьӧдны да нуӧдны муниципальнӧй нормативнӧй инӧда актъяс регистр, сетны меставывса асвеськӧдлан органъяслы налысь уджмогъяс збыльмӧдӧмын методическӧй отсӧг, та лыдын лӧсьӧдны меставывса асвеськӧдлан органъяслӧн инӧда актъяслысь модельнӧй балаяс;

сетны отсӧг Коми Республикаса Юралысьлы збыльмӧдны уджмогъяс помилуйтӧм юалӧмъяс кузя;

присяжнӧй заседательяслысь ӧтувъя да содтӧд списокъяс лӧсьӧдӧм кузя;

котыртӧмӧн да юӧрӧн могмӧдны Коми Республикаын инӧда арт видзӧм кузя координационнӧй сӧвещаниелысь уджсӧ, та лыдын дасьтыны Коми Республикаын инӧда арт юалӧмъяс кузя материалъяс;

котыртӧмӧн да материально-техническӧя могмӧдны Коми Республикаын наркотикъяслы паныд удж нуӧдысь комиссиялысь уджсӧ (Комиссияса Аппарат);
гражданаӧс дон босьттӧг юридическӧй отсӧгӧн могмӧдан юкӧнын;

мирӧвӧй ёрдысьяслысь уджсӧ могмӧдан юкӧнын;

Коми Республика мутасын нотариат йылысь оланпастэчас збыльмӧдан юкӧнын;
Коми Республика мутасын гражданалысь оланног пасъян актъяс канмусянь пасйӧм кузя удж котыртан юкӧнын.
4. Котыртны Коми Республикаса олӧмӧ пӧртысь власьт органъяслӧн тэчасын Коми Республикаса стрӧитчан, оланін, техническӧй дӧзьӧр (контроль) служба сы дорӧ Коми Республикаса техническӧй дӧзьӧр служба да Коми Республикаса оланін да коммунальнӧй овмӧс комитет ӧтувтӧмӧн да сылы татшӧм могъяс сетӧмӧн:
збыльмӧдны дінмуса оланін канму дӧзьӧр;
збыльмӧдны уна патераа керкаяс да (либӧ) мукӧд вӧрзьӧдны позьтӧм объект пайӧн стрӧитан юкӧнын дінмусянь канму стрӧитчӧм бӧрся дӧзьӧр, дінмусянь канму контроль (дӧзьӧр);  

збыльмӧдны кар стрӧитан удж юкӧнын канму контроль;
збыльмӧдны Коми Республика мутасын агропромышленнӧй комплекс юкӧнын машинаясӧн да оборудованиеӧн вӧдитчан, самоходнӧй машинаяслӧн да мукӧд сикас техникалӧн техническӧй состояние юкӧнын канму услугаяс сетан правилӧясӧ кутчысьӧм бӧрся Коми Республика мутасын дӧзьӧр;
збыльмӧдны Коми Республикалӧн дінму либӧ муниципалитеткостса тӧдчанлуна автомашина туйяс тыр-бура видзӧм бӧрся канмусянь дінму дӧзьӧр.

5. Котыртны Коми Республикаса олӧмӧ пӧртысь власьт органъяслӧн тэчасын Коми Республикаса культура озырлун объектъяс видзӧмӧн веськӧдланін.

6. Вежны  Коми Республикаса культура министерстволысь нимсӧ Коми Республикаса культура, туризм да архив удж министерство вылӧ сы дорӧ Коми Республикаса архив агентствокӧд да Коми Республикаса туризм агентство ӧтувтӧмӧн да сылы архив удж да туризм юкӧнын могъяс сетӧмӧн. 
7. Урчитны, мый Коми Республикаса культура озырлун объектъяс видзӧмӧн веськӧдланін пырӧ Коми Республикаса культура, туризм да архив удж министерстволӧн веськӧдлӧм улӧ.
8. Вежны Коми Республикаса архитектура да стрӧитчан министерство Коми Республикаса стрӧитчан, оланін да коммунальнӧй да туй овмӧс министерство вылӧ сы дорӧ Коми Республикаса туй агентство ӧтувтӧмӧн да сылы татшӧм могъяс сетӧмӧн:
збыльмӧдны канму политика Коми Республикаса дінму либӧ муниципалитеткостса тӧдчанлуна автомашина туйясӧн вӧдитчан, Коми Республикаын туйвывса удж нуӧдан юкӧнын, веськӧдлыны да вӧдитчыны автомашина туйясӧн, кутшӧмъяс пырӧны Коми Республикаса канму эмбурӧ, сетны канму услугаяс Коми Республикаса дінму либӧ муниципалитеткостса тӧдчанлуна автомашина туйясӧн вӧдитчан юкӧнын;

збыльмӧдны канму политика оланін да коммунальнӧй комплекс да биаруӧн могмӧдан юкӧнын.

9. Вежны Коми Республикаса промышленносьт да транспорт сӧвмӧдан министерство Коми Республикаса промышленносьт, транспорт да энергетика сӧвмӧдан министерство вылӧ, сылы татшӧм могъяс сетӧмӧн:
1)  збыльмӧдны канму политика энергетика юкӧнын;
2) сетны канму услугаяс:
а) Коми Республика мутасын сьӧд кӧртуловлысь да уна рӧма кӧртуловлысь жуглас заптӧм, видзӧм, переработайтӧм да иналӧм вылӧ лицензия да индӧм лицензияяс реестрысь тӧдмӧгъяс сетан юкӧнын; 
б) Коми Республика мутасын легкӧвӧй таксиӧн ветлысь-мунысьӧс да кӧлуй нуӧм-вайӧм кузя удж збыльмӧдӧм вылӧ разрешение сетан юкӧнын;
3) збыльмӧдны сьӧд кӧртуловлысь да уна рӧма кӧртуловлысь жуглас заптӧм, видзӧм, переработайтӧм да иналӧм кузя удж вӧчигӧн лицензионнӧй корӧмъясӧ кутчысьӧм бӧрся лицензионнӧй контроль;

4) збыльмӧдны  Коми Республика мутасын легкӧвӧй таксиӧн ветлысь-мунысьӧс да кӧлуй нуӧм-вайӧм кузя удж вӧчӧм бӧрся дінмусянь канму контроль;

5) Инвестиционнӧй, производственнӧй да инновационнӧй инфраструктура лӧсьӧдан балаяс збыльмӧдан юкӧнын.
10. Вежны Коми Республикаса удж да йӧзӧс социальнӧя доръян министерство Коми Республикаса удж, йӧзӧс уджӧн могмӧдан да социальнӧя доръян министерство вылӧ сы дорӧ Коми Республикаса йӧзӧс уджӧн могмӧдӧмӧн веськӧдланін ӧтувтӧмӧн да сылы йӧзӧс уджӧн могмӧдӧмын отсӧг сетан юкӧнын канму политика збыльмӧдӧм кузя, йӧзӧс уджӧн могмӧдан юкӧнын канму услугаяс сетӧм котыртӧм кузя, а сідзжӧ Коми Республика мутасын "Россия Федерацияса йӧзӧс уджӧн могмӧдӧм йылысь" Россия Федерацияса Оланпаслӧн 7 статьяӧн урчитӧм дӧзьӧр да контроль збыльмӧдӧм вылӧ могъяс сетӧмӧн.

11. Вежны Коми Республикаса йӧзӧс велӧдан министерство Коми Республикаса йӧзӧс велӧдан да том йӧз политика министерство вылӧ сы дорӧ Коми Республикаса том йӧз агентство ӧтувтӧмӧн да сылы том йӧз политика збыльмӧдан юкӧнын могъяс сетӧмӧн.
12. Вежны Коми Республикаса экономика сӧвмӧдан министерство Министерство Коми Республикаса экономика министерство вылӧ, сы дорӧ Коми Республикаса лицензия служба да Коми Республикаса инвестиция агентство ӧтувтӧмӧн да сылы татшӧм могъяс сетӧмӧн:
1) збыльмӧдны канму политика этилӧвӧй спирт, алкоголя да спирта юантор вӧчан да вузалан юкӧнын;
2) сетны канму услугаяс Коми Республика мутасын алкоголя юантор торйӧн вузалӧм вылӧ лицензияяс сетан юкӧнын (вина, игристӧй вина (шампанскӧй) торйӧн вузалӧм вылӧ лицензияяс кындзи, мый збыльмӧдсьӧ видз-му овмӧсса вузӧс вӧчысьясӧн);
3) збыльмӧдны Коми Республика мутасын алкоголя юантор торйӧн вузалӧм бӧрся лицензионнӧй контроль;

4) збыльмӧдны алкоголя да спирта юантор торйӧн вузалан ыджда йылысь декларацияяс сетӧм бӧрся канму контроль;

5) Коми Республика мутасын инвестиция удж юкӧнын, канмуа-аспом уджъёртасян юкӧнын, тайӧ юкӧнъясын инвестицияяс кыскӧм серти, инвестиционнӧй балаяс збыльмӧдӧм да Коми Республикаса олӧмӧ пӧртысь власьт органъяслысь удж ладмӧдӧмсӧ нуӧдӧм серти канму политика збыльмӧдӧмын;

6) пыртны Коми Республикаын тӧдчан веськӧдлӧмсӧ донъялӧм, та лыдын удж ладмӧдӧм кузя, Коми Республикаса олӧмӧ пӧртысь власьт органъясӧс Коми Республикаса нормативнӧй инӧда акт балаяслысь, кутшӧмъясӧс лӧсьӧдӧма Коми Республикаса олӧмӧ пӧртысь власьт системаын органъясӧн да кутшӧмъяс йитчӧмаӧсь предпринимательство да (либӧ) инвестиция удж збыльмӧдӧмкӧд, Коми Республикаса Веськӧдлан котырлӧн, Коми Республикаса олӧмӧ пӧртысь власьт органъяслӧн нормативнӧй инӧда актъяс серти экспертизалысь, кутшӧмъяс йитчӧмаӧсь предпринимательство да (либӧ) инвестиция удж збыльмӧдӧм серти юалӧмъяскӧд, тӧдчана веськӧдлӧмсӧ донъялӧм нуӧдан юалӧмъяс кузя юӧрӧн да методическӧя могмӧдӧм;

7) пыртны Коми Республика мутасса муниципальнӧй юкӧнъясӧ тӧдчана веськӧдлӧмсӧ донъялӧм, та лыдын Коми Республикаын меставывса асвеськӧдлан органъясӧс муниципальнӧй нормативнӧй инӧда акт балаяслӧн тӧдчана веськӧдлӧмлысь донъялӧмсӧ нуӧдан, муниципальнӧй нормативнӧй инӧда актъяс серти, кутшӧмъяс йитчӧмаӧсь предпринимательство да (либӧ) инвестиция удж збыльмӧдӧмкӧд, экспертиза нуӧдан юалӧмъяс серти юӧрӧн да методическӧя могмӧдӧм кузя;

8) дасьтыны Коми Республикаса олӧмӧ пӧртысь власьт органъясӧн Коми Республикаса нормативнӧй инӧда акт балаяс вылӧ, кутшӧмъяс йитчӧмаӧсь предпринимательство да (либӧ) инвестиция удж збыльмӧдӧмкӧд, тӧдчана веськӧдлӧмлысь донъялӧмсӧ нуӧдӧм кузя кывкӧртӧдъяс;

9) вынсьӧдны Коми Республикаса Веськӧдлан котырлӧн, Коми Республикаса олӧмӧ пӧртысь власьт органъяслӧн нормативнӧй инӧда актъяс серти, кутшӧмъяс йитчӧмаӧсь предпринимательство да (либӧ) инвестиция удж збыльмӧдӧмкӧд, экспертиза нуӧдан быдвося план (водзӧ - План);

10) дасьтыны Коми Республикаса Веськӧдлан котырлӧн, Коми Республикаса олӧмӧ пӧртысь власьт органъяслӧн нормативнӧй инӧда актъяс серти,  кутшӧмъяс йитчӧмаӧсь предпринимательство да (либӧ) инвестиция удж збыльмӧдӧмкӧд, экспертиза нуӧдӧмлӧн бӧртасъяс йылысь кывкӧртӧдъяс План серти.
13. Выль ног котыртны Коми Республикаса вӧр-ва озырлун да гӧгӧртас видзан министерство сы дорӧ Коми Республикаса вӧр комитет ӧтувтӧмӧн.
Сетны Коми Республикаса вӧр-ва озырлун да гӧгӧртас видзан министерстволы канму политика артмӧдӧм да збыльмӧдӧм, нормативнӧя да инӧда ладмӧдӧм, Коми Республика мутасын вӧр йитӧдъяс юкӧнын канму услугаяс сетӧм кузя могъяс, а сідзжӧ Коми Республика мутасын федеральнӧй канму вӧр дӧзьӧр (вӧр видзӧм), вӧръясын пӧжарысь видзан федеральнӧй канму дӧзьӧр збыльмӧдӧм Россия Федерациялысь сетӧм уджмогъяс серти.

14. Выль ног котыртны Коми Республикаса видз-му овмӧс да сёян-юан министерство сы дорӧ Коми Республикаса ветеринарнӧй дӧзьӧр служба ӧтувтӧмӧн.

Сетны Коми Республикаса видз-му овмӧс да сёян-юан министерстволы ветеринария юкӧнын канму политика збыльмӧдӧм кузя, ветеринария юкӧнын канму услугаяс сетӧм кузя, а сідзжӧ ветеринария юкӧнын Коми Республика мутасын канму контроль (дӧзьӧр) збыльмӧдӧм вылӧ могъяс. 

15. Вежны Коми Республикаса информатизация да связь комитет Коми Республикаса юӧр сетан, информатизация да связь министерство вылӧ сы дорӧ Коми Республикаса печать да юӧр сетан агентство ӧтувтӧмӧн да сылы Коми Республика мутасын печать да юӧр сетан, телерадиовещание, йӧзӧдчан да полиграфическӧй удж, Коми Республика мутасын социальнӧй реклама артмӧдан да паськӧдан юкӧнын канму политика збыльмӧдӧм кузя могъяс сетӧмӧн.

16. Вынсьӧдны олӧмӧ пӧртысь власьт органъяслысь тэчассӧ 1 №-а содтӧдын индӧм серти.

17. Лыддьыны вынтӧмӧн Коми Республикаса олӧмӧ пӧртысь власьт органъяслысь тэчас лӧсьӧдан юалӧмъяс кузя Коми Республикаса Юралысьлысь индӧдъяс 2 №-а содтӧдын индӧм лыддьӧг серти.

18. Коми Республикаса Веськӧдлан котырлы:

2016 во тӧвшӧр тӧлысь 1 лунӧдз – могмӧдны выль ног котыртан мероприятиеяс нуӧдӧм тайӧ Индӧд серти;

2015 во вӧльгым тӧлысь 20 лунӧдз – урчитны Коми Республикаса олӧмӧ пӧртысь власьт органъяслысь лыд, кутшӧмъяс пырӧны Коми Республикаса Веськӧдлан котырлӧн кипод улӧ, лыдсӧ 10 прӧчентысь абу этшаджык вылӧ чинтӧм артыштӧмӧн да 2015 во ӧшым тӧлысь 1 лунӧдз – урчитны налысь уджмогъяссӧ тайӧ Индӧд тӧд вылын кутӧмӧн.

19. Коми Республикалӧн Веськӧдлан котырса Веськӧдлысьлы тайӧ Индӧд тӧд вылын кутӧмӧн 2015 во вӧльгым тӧлысь 25 лунӧдз могмӧдны Коми Республикаса олӧмӧ пӧртысь органъяслысь, кутшӧмъяс збыльмӧдӧны Россия Федерациялысь сетӧм канму уджмогъяс урчитӧм удж юкӧнъясын, тэчас вынсьӧдӧм йылысь Коми Республикаса Юралысьлысь тшӧктӧм балаяс сетӧмсӧ.

20. Коми Республикаса канму гражданскӧй службаӧн веськӧдланінлы пыртны Коми Республикаса олӧмӧ пӧртысь власьт органъяслӧн лыд серти вӧзйӧмъяс, кутшӧмъяс пырӧны Коми Республикаса Веськӧдлан котырлӧн кипод улӧ, лыдсӧ 10 прӧчентысь абу этшаджык вылӧ чинтӧм артыштӧмӧн.
21.  Урчитны, мый Коми Республикаса олӧмӧ пӧртысь власьт органъяс, кутшӧмъяслы тайӧ индӧд серти сетӧма ӧтувтан Коми Республикаса олӧмӧ пӧртысь власьт органъяслысь могъяссӧ, лоӧны налӧн кӧсйысьӧмъяс серти инӧд босьтысьясӧн, та лыдын кутшӧмъяс артмӧмаӧсь ёрдлысь помшуӧмъяс збыльмӧдӧм вӧсна.
22.  Тайӧ Индӧдыс вынсялӧ 2016 во тӧвшӧр тӧлысь 1 лунсянь, 18 - 20 пунктъяс кындзи, кутшӧмъяс вынсялӧны тайӧ Индӧд кырымалан лунсянь.

Коми Республикаса Юралысьлысь

могъяс недыр олӧмӧ пӧртысь

                                                  С. Гапликов                                     
Сыктывкар

2015 вося вӧльгым тӧлысь 3 лун

115 №
ВЫНСЬӦДӦМА

Коми Республикаса Юралысьлӧн

2015 во вӧльгым тӧлысь 3 лунся 115 №-а Индӧдӧн

(1 №-а содтӧд)

Коми Республикаса олӧмӧ пӧртысь власьт органъяслӧн
ТЭЧАС
I. Коми Республикаса медвылыс олӧмӧ пӧртысь канму власьт орган
Коми Республикаса Веськӧдлан котыр

II. Коми Республикаса Юралысь кипод улын уджалысь Коми Республикаса олӧмӧ пӧртысь власьт органъяс
1. Коми Республикаса Юралысьлӧн Администрация.

2. Россия Федерацияса Президент бердын Коми Республикаӧс пыр петкӧдланін.

3. Россия Федерацияса Рытыв-Войвыв дінмуын Коми Республикаӧс петкӧдланін.

III. Коми Республикаса Веськӧдлан котыр кипод улын уджалысь министерствояс, службаяс, комитетъяс

1. Министерствояс:
1) Коми Республикаса сьӧм овмӧс министерство;

2) Коми Республикаса экономика министерство;

3) Коми Республикаса юстиция министерство;

4) Коми Республикаса йӧзлысь дзоньвидзалун видзан министерство;

5) Коми Республикаса вӧр-ва озырлун да гӧгӧртас видзан министерство;

6) Коми Республикаса йӧзӧс велӧдан да том йӧз политика министерство;

7) Коми Республикаса промышленносьт, транспорт да энергетика министерство;

8) Коми Республикаса стрӧитчан, оланін да коммунальнӧй да туй овмӧс министерство;

9) Коми Республикаса видз-му овмӧс да сёян-юан министерство;

10) Коми Республикаса национальнӧй политика министерство;

11) Коми Республикаса удж, йӧзӧс уджӧн могмӧдан да социальнӧя доръян министерство.

12) Коми Республикаса мортӧс ёнмӧдан да спорт министерство; 

13) Коми Республикаса эмбур да му йитӧдъяс министерство;

14) Коми Республикаса культура, туризм да архив удж министерство;

15) Коми Республикаса юӧр сетан, информатизация да связь министерство.
2. Службаяс:
1) Коми Республикаса тариф служба;

2) Коми Республикаса стрӧитчан, оланін, техническӧй дӧзьӧр (контроль) служба.
3. Комитетъяс:
Коми Республикаса войтырӧс доръян да виччысьтӧмторъясысь видзан комитет.

IV. Коми Республикаса министерствояс кипод улын уджалысь веськӧдланінъяс 

Коми Республикаса культура озырлун объектъяс видзӧмӧн веськӧдланін (уджалӧ Коми Республикаса культура, туризм да архив удж министерство кипод улын).

_______________________
Коми Республикаса Юралысьлӧн

2015 во вӧльгым тӧлысь 3 лунся 115 №-а Индӧд дорӧ

2 №-а СОДТӦД

Коми Республикаса олӧмӧ пӧртысь власьт органъяслысь тэчас лӧсьӧдан юалӧмъяс кузя Коми Республикаса Юралысьлӧн вынтӧмӧн лыддьӧм индӧдъяс
ЛЫДДЬӦГ
1. «Коми Республикаса олӧмӧ пӧртысь власьт органъяслӧн тэчас йылысь» Коми Республикаса Юралысьлӧн 2014 во кӧч тӧлысь 22 лунся 96 №-а Индӧд
2. «Коми Республикаса Юралысьлӧн ӧткымын индӧдӧ вежсьӧмъяс пыртӧм йылысь» Коми Республикаса Юралысьлӧн 2014 во ӧшым тӧлысь 23 лунся 139 №-а Индӧд
Кожевина 14175 пас

